
 دهٔ نویسنده لزوماً نظر افغان جرمن آنلاین نمی باشد ی عق ،مسئوولیت متن و شکل بدوش نویسندۀ مضمون میباشد

 

 ۰۱/۰۷/۲۰۲۵         علامه رشاد بابا  سنیمی: مرحوم اکادکوالیل
 ۲۰۲۵بیا ټایپ کول: رحمت آریا، 

 

 د پاني پت قهرمان 
 لوی احمد شاه بابا 
 د خلکو په نظر کې 

 اکاډمیسین رشاد 
 ۱۳۷۰کابل 

 (نولسمه برخه)
 

 »شاه والاجاه شاه شاهان احمد شاه ابدالی، مردِ میدان و صاحب ِ عزم بود... وی مدعي فقر بود و بر پوست می نشست.« 

 

 ریخ کې داسې نقل کړېده : اد سلطان التواریخ مؤلف نراین سنگ لکهنوي د غلام علي لیکنه کټ مټ په خپل ت

»احمد شاه ابدالي د فقر مدعي ؤ، د تخت پر ځای پر پوستکي کښـېـناست، د خدای د مخلوق له وینو تویولو څخه یې ډډه 

کوله، مرهټي »بهاو« چې لښکرې دده جنگ ته له دکنه راوبهولې، ده په پاني پت کې د زړه سوي له مخې، هغه ته د سولې  

 په جواب کې دده ایلچي ته وویل :  پیغام ورولـېـږه، مگر هغه مغرور دکني سپهسالار

 »احمد شاه که تر کابله پورې ټوله سیمه موږ ته راپرېـږدي سوله به وکړو.« 

 احمد شاه ابدالي چې دا تریخ ځواب واوریده ویې ویل : 

 (1»اوس نو په جنگ کې زموږ مسؤولیت نه سته.« ) 

 

هـ. ق. مړی سوی دئ. په پښتو    ۱۲۵۹حاجي جمعه بارکزی په کندهار کې د »ماشور« نومي کلي اوســېـدونکی ؤ، دی په  

هـ. ق. کال د پـښـتو ټولنې )د افغانستان د علومو اکاډیمۍ د ادبیاتو د مدیریت(    ۱۳۶۰ژبه کې یو دیوان ځنې پاتې ؤ چې په  

 له خوا په کابل کې چاپ سوی دی.

حاجي جمعه په خپلو اشعارو کې لوی احمد شاه بابا رحمة الله علیه د »باطن دار« په صفت ستایي. له باطن داره څخه دده 

مطلب صاحبدل او د باطني قوت او قبول څښتن دئ. د حاجي جمعه هغه بیتونه چې د لوی احمد شاه بابا ستاینه پکښې  

 راغلې ده دا دي : 

 چې نوبت د احمد شاه سو 

 مــــــړنی و، باطـــن دار 

 
 مخ ) د ارواښاد استاد بینوا کتب خانې( ۱۶۴و. گ. د خطي سلطان التواریخ  - 1

 پر هر چــا باندې نظر و 

 که غني و که به خـــوار 

 سلسله یــې پر جهان وه 

 پـــه هـیـبت کـې و کفار

 نه پر چا زور و زیاتی و 

 ملک و ټولــه پر قـــرار 

 چې رحلت یې له دنیا کړ

 ( 2عالمونه سوه په خوار )

حاجي جمعه یواځې شاعر نه ؤ، د سلوک او عرفان برخه یې هم درلوده؛ دی په نقشبندیه، مجددیه، بنوریه طریقه کې د  

( د  3حضرت میا عبدالکریم حبیب زي پوپلزي رحمة الله علیه مؤید ؤ چې د کندهار په »ذاکر« نومي کلي کې اوسـېـده، )

لوی احمد شاه بابا د عدل و عرفان په باب دده روایت یواځې د یوه شاعر حکایت نه دئ، بلکه د یوه داسې سالک او عارف  

 د روایت په سترگه باید ورته وکتل سي چې ستاینه یې له هر راز مادي ککړتیا )لوثه( څخه پاکه وه. 

 

هـ . ق( خپل کتاب تـتمة البیان فی تأریخ   ۱۳۱۴  – ۱۲۵۴افغاني فیلسوف حضرت علامه سید جمال الدین رحمة الله علیه ) 

 الافغان کې د لوی احمد شاه بابا د شخصیت په باب داسې کښلي دي : 

»این سلطان عظیم الشأن )احمد شاه( طوریکه ما بیان کردیم از قبیلـۀ سدوزایي بود، افغانان قبیلـۀ موصوف را خیلی دوست  

بعلاوه سلطانِ مذکور خیلی شجاع، باعزم وحزم و صاحبِ فکر و     -می داشـتـند و بدیدۀ اعتماد و اعتقاد می نگریسـتـند  

گذاره می فرمود،  منصف بود؛ با رعیت به رافت، با عساکر خود به رحمت    تدبیر، خوش خلق، با عفت، عادل، عالم و

حتی با وجود اختلاف انساب و مسالک رعایا طوری در دل های شان محبت او عموماً و خصوصاً جاگزین بود که او را  

با یاد می کنند. و مشار الیه  از برگزیدگان خداوند تعالی شماریده، پدر تمام افغانها می پنداشتـند و ازین باعث به لقب ِ با

نظام سلطنت خود را باساس محکم و ثابت استوار نموده بود و تا آخرِ حیات به شکوه و جلال حکومت کرد، علتِ اساسي 

 (4ثباتِ حکومت و سلطنتِ او حسن ِ حکمت و تدبیر ِ ذاتی او بوده است............« ) 

 

 عربي لیکوال علامه فرید وجدي په »دایرة المعارف قرن العشرین« کې د لوی احمد شاه په باب داسې لیکلي دي :  

  ۱۷۷۲»احمد خان کان افغانی الاصل حکم البلاد بنفسه و اوجد لها من الثروة والرفاهیة مالم تره قبل ذالک و مات سنه  

 (ع.«)

 ترجمه :

 
 مخ ۱۷۳و. گ. د چاپي دیوان -  2
حضرت میا عبدالکریم  د دوهم میا عبدالکریم کاکړ خلیفه او هغه د پوټي د میا صاحب نور محـمد داوي خلیفه هغه د مناري د میا   -  3

 صاحب نور محـمد نورزي خلیفه او هغه د میاصاحب عبدالکریم کاکړ خلیفه ؤ.
 هـ. ش.  ۱۳۱۸مخونه، د کابل چاپ،   ۱۰۷ – ۱۰۶و. گ. حیات سید جمال الدین افغان، د مولوي محـمد امین خوگیاڼي تألیف،  -  4

  - ( ۱۳۵۶مخ »دوهم چاپ  ۴۱۶/  ۱و. گ. د افغانستان کلمه  ).هـ. ق 

»احمد خان پـښـتون ؤ، د خپل ملک پاچا سو، هغه ثروت او رفاهیت یې د خپل ملک خلکو ته مهیا کړ چې تر دغه پخوا 

 ع کال کې مړ سو.«  ۱۷۷۲یې نه ؤ لیدلی. احمد شاه په 

 نوموړي فرید وجدي د احمد شاه بابا د شخصیت په باب داسې لیکلي دي :  

 کان الافغانیون یعتبرون اباً شفیقاً فلقبوه ببابا...«  –»احمد )شاه( الابدالی السدوزای کان شجاعاً، حازماً، عادلاً، رحیماً 

 ترجمه : 

احمد شاه زړور، دور اندیش، عادل او زړه سواندی پاچا ؤ، پـښـتـنو دی د خواخوږي پلار په شان گاڼه، او د بابا لقب یې  

 ورکړی ؤ.

مخ( کې د پاني پت د لویې غزا په باب  ۳۵۸/  ۴دولت یار جنگ میرزا نصرالله خان فدایي، په »داستان ِ ترکتازانِ هند« )

 په دغه ترڅ کې ده د لوی احمد شاه په باب داسې لیکلي دي:   –ېـدلی دئ غنسبتاً په تفصیل ږ

»احمد شاه روزی نبود که از بیست فرسنگ کمتر سواری کند، در خوابگاه با افزار جنگی می خفت. .. همیشه یک اسپ  

زین کرده بر درِ چادرِ خوابگاهش بسته بود و فرمانش بر همه لشکریان خویش چنان روان بود که هر چه می فرمود در  

 بجا آوردنش یک دم دیری دست نمی داد....«

 

 محـمد حیات خان په خپل کتاب )حیات ِ افغاني( کې د لوی احمد شاه بابا د نیک شهرت دومره لیکلي دي : 

 »ددغه پاچا )احمد شاه( ډېـر شه او حمیده صفات تر اوسه پورې په افغانستان کې مشهور دي.«

هـ.ق.کال لیکلی دی، دا وخت د لوی احمد شاه بابا د مرگ پنځه کم سل کاله تـېـر   ۱۲۸۱محـمد حیات خان خپل کتاب په  

 سوي وو، خو د احمد شاه د نیکو صفاتو ستاینه لا له خولو نه وه لوېـدلې.

هـ. ق.کال پخپل کتاب نیرنگ افغان    ۱۳۱۸د لاهور د کوۀ نور اخبار مدیر، مولوي سید محـمد حسین اغلب موهاني په  

 مخ« کې لیکلي دي :  ۲۹»

قام ټول   د  امله  له دغه  پاچاهي وټاکه،  په جرگه کې خپلو رعیتو )د رعیتو مشرانو( پخپله  بابا  د شیر سرخ  »احمد شاه 

احمد شاه پخپله هم مسقتل مزاجه، هوښیار، زیار کښه او منصف سړی ؤ، د قامي سردارانو    –سرداران دده ملاتړ  وو  

 ملاتړ  او دده خپل نیک خویونه ددې سبب سوه چې دی د ایشیا یو لوی شهنشاه سي.« 

  

 

 نور بیا 

 

 .. .د علامه البیرونی »آثار الباقیه عن القرون الخالیه« ژباړونکی او د تأریخ افغانستان مؤلف 

 

 ک لین  :قدرمنو لوستونکو! د ښاعلی رحمت آریا د آرشیف

